
Bieg metā 
 

Bieg metā, kap tėj ratā 

Bieg dėinas ė nedielės.  

Bieg ė metā, kap pašielė.  

Negalio ni apsakītė, 

Kap nuoriečio sostabdītė. 

 

Būtom gerā dā gīventė, 

Ka nerektom daugiau sentė. 

Eso raškažiou ė valiuo, 

Diekavuojo Pondeivaliou! 

 

Kol dā mėno sava kuojės 

Ė tuos lėgas neprėstuojė, 

Kuožno dėino džiaugas šėrdės, 

Stėpravuojo – galio gėrtėis. 

 

Bieg metā, kap tėj ratā: 

Rėit pakalniou pardaug grētā.  

Kāp tou čiesa solaikītė, 

Ka nebiegtom – sostabdītė? 

 

Parmėslėjau, – žėnau tėkslē, 

Kuokės dornas mona mėslės! 

Tuokiu špuosu negal būtė 

Ė priš vieji nepapūsi! 


